
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 22-Ի N 2302-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ 

 
Հայաստանի Հանրապետության կառավարությունը որոշում է. 

1. Հայաստանի Հանրապետության կառավարության 2005 թվականի դեկտեմբերի 22-ի «Ինկասացիոն ծառայությունների մատուցման լիցենզավորման կարգը, լիցենզիայի ձևը և ինկասացիոն կազմակերպության մասնագիտացված աշխատողների մասնագիտական որակավորման և մասնագիտական համապատասխանության ստուգման կարգը հաստատելու մասին» թիվ 2302-Ն որոշման (այսուհետ` Որոշում) մեջ կատարել հետևյալ փոփոխությունները` 

Որոշման N 3 հավելվածի  Ձև 2-ում
1) «Վկայականն ուժի մեջ է մինչև _____ __________________ 200 թ. » բառերը փոխարինել  «Վկայականը տրված է անժամկետ» բառերով:
2) «Վկայականի գործողության  ժամկետը երկարաձգված է մինչև _____ _______________ 200 թ.» բառերը հանել:

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր Ո Ւ Մ

«Հայաստանի Հանրապետության կառավարության 2005 թվականի դեկտեմբերի 22-ի թիվ 2302-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի
	               Իրավական ակտի հիմնավորումը

	1.
	Անհրաժեշտությունը

	
	Սույն որոշման նախագծի ընդունումը պայմանավորված է «Ինկասացիայի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության 2016 թվականի սեպտեմբերի 28-ի ՀՕ-139-Ն օրենքով և ՀՀ վարչապետի 13 փետրվարի 2017 թվականի «Ինկասացիայի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության 2016 թվականի սեպտեմբերի 28-ի ՀՕ-139-Ն օրենքի  կիրարկումն ապա​​հովող միջո​​ցա​ռումը հաստատելու մասին» N 121-Ա որոշմամբ:

	2.
	Ընթացիկ իրավիճակը և խնդիրները

	
	       Մինչև սույն որոշման ընդունումը Հայաստանի Հանրապետության կառավարության 2005 թվականի դեկտեմբերի 22-ի «Ինկասացիոն ծառայությունների մատուցման լիցենզավորման կարգը, լիցենզիայի ձևը և ինկասացիոն կազմակերպության մասնագիտացված աշխատողների մասնագիտական որակավորման և մասնագիտական համապատասխանության ստուգման կարգը հաստատելու մասին» թիվ 2302-Ն որոշման (այսուհետ՝ Որոշում) 3-րդ Հավելվածի Ձև 2-ով սահմանված ինկասացիոն կազմակերպության մասնագիտացված աշխատողների մասնագիտական որակավորման և համապատասխանության վկայկանի (այսուհետ՝ Վկայական) ձևում նախատեսված էր վկայականի գործողության ժամկետի և այդ ժամկետի գործողության երկարաձգման վերաբերյալ նշումները: «Ինկասացիայի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության 2016 թվականի սեպտեմբերի 28-ի ՀՕ-139-Ն օրենքի  համաձայն  Վկայականները տրվում են անժամկետ, հետևաբար անհրաժեշտ է կատարել համապատասխան փոփոխություններ նաև Որոշման մեջ:


	3.
	Տվյալ բնագավառում իրականացվող քաղաքականությունը

	
	Որակավորման ստուգումների ընթացակարգերի կատարելագործում:


	4.
	Կարգավորման նպատակը և բնույթը

	
	 «Ինկասացիոն ծառայությունների մատուցման լիցենզավորման կարգը, լիցենզիայի ձևը և ինկասացիոն կազմակերպության մասնագիտացված աշխատողների մասնագիտական որակավորման և մասնագիտական համապատասխանության ստուգման կարգը հաստատելու մասին» թիվ 2302-Ն որոշման  դրույթների համապատասխանեցումը «Ինկասացիայի մասին» Հայաստանի Հանրապետության օրենքի պահանջներին: 


ՏԵՂԵԿԱՆՔ

Իրավական ակտն ընդունելու դեպքում պետական բյուջեում ծախսերի և եկամուտների ավելացումների կամ նվազեցումների մասին

«Հայաստանի Հանրապետության կառավարության 2005 թվականի դեկտեմբերի 22-ի թիվ 2302-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեի եկամտային և ծախսային մասերում  փոփոխություններ չեն սպասվում:

ՏԵՂԵԿԱՆՔ

Իրավական ակտն ընդունելու դեպքում այլ իրավական

ակտերում փոփոխություններ կատարելու անհրաժեշտության մասին


«Հայաստանի Հանրապետության կառավարության 2005 թվականի դեկտեմբերի 22-ի թիվ 2302-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
Տ Ե Ղ Ե Կ Ա Ն Ք
«Շահումով խաղերի,  և խաղատների կազմակեր​պիչ​ների կողմից մեկ միլիոն դրամից ավելի գոր​ծարք​ներ իրականացնող հաճա​խորդ​ների նույնակ​ա​նացման, տվյալների շտեմա​րանի ստեղծման և պահպա​ն​ման կարգը հաստատելու մասին»  ՀՀ կառավարության որոշման նախագծի մասին շահագրգիռ մարմնի կողմից  ներկայացված կարծիքի վերաբերյալ

	Շահագրգիռ պետական կառավարման մարմին
	Առարկության, առաջարկության բովանդակությունը
	Եզրակացություն

	ՀՀ կենտրոնական բանկ

 (24.02.2017թ. թիվ 15.1-07/0070-17)
	Ուսումնասիրելով ՀՀ կառավարության 2005 թվականի դեկտեմբերի 22-ի թիվ 2302-Ն որոշման մեջ փոփոխություններ և լրացումներ կատարելու ՀՀ կառավարության որոշման նախագիծը(այսուհետ նաև Որոշում), առաջարկում ենք Որոշման առաջին կետի ա. Պարբերությունում՝ «Վկայականի գործողության ժամկետը» բառերը փոխարինել՝ «Վկայականը տրված է անժամկետ» բառերով:

	Ընդունվել է ի գիտություն:


	ՀՀ արդարադատության նախարարություն
(27.02.2017թ. թիվ 02/14/2852-17)
	1. «Հայաստանի Հանրապետության կառավարության 2005 թվականի դեկտեմբերի 22-ի N 2302-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի 1-ին կետում անհրաժեշտ է վերանայել ենթակետերի համարակալումը՝ նկատի ունենալով «Իրավական ակտերի մասին» ՀՀ օրենքի 41-րդ հոդվածի դրույթները:

2. Նախագծի 1-ին կետի 1-ին ենթակետի «ա» պարբերության մեջ «բառերի փոխարեն նշել «Վկայականի գործողության ժամկետը» բառերը» բառերն անհրաժեշտ է փոխարինել «բառերը փոխարինել «Վկայականի գործողության ժամկետը» բառերով» բառերով՝ նկատի ունենալով «Իրավական ակտերի մասին» ՀՀ օրենքի 70-րդ հոդվածի դրույթները:


	Ընդունվել է, Նախագիծը խմբագրվել է:



